      
   ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1288-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	[bookmark: _Hlk192840186]1.  ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	12.03.2025

	
	№ 43/6/63216-25

	
Ի պատասխան Ձեր՝ 07․03․2025թ․-ի թիվ ԴԽ/23.1/7540-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2017 թվականի հոկտեմբերի 5-ի N 1288-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	
Ընդունվել է ի գիտություն։


	2.  ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	18.03.2025

	
	№ 01/3-3/16626-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2017 թվականի հոկտեմբերի 5-ի N1288-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, ինչի կապակցությամբ հայտնում ենք, որ նախագծի վերաբերյալ առաջարկություններ չկան։
Միաժամանակ, առաջարկում ենք 15.11.2024թ. ՀՕ-452-Ն օրենքի ընդունմամբ պայմանավորված քննարկել ՀՀ կառավարության 24.09.2021թ. «Տրանսպորտային միջոցների տեխնիկական զննություն անցկացնելու կարգը սահմանելու և Հայաստանի Հանրապետության կառավարության 2007 թվականի փետրվարի 15-ի N344-Ն, 2007 թվականի փետրվարի 15-ի N346-Ն, 2007 թվականի ապրիլի 5-ի N401-Ն ու 2011 թվականի մարտի 31-ի N350-Ն որոշումներն ուժը կորցրած ճանաչելու մասին» N1565-Ն որոշման մեջ (մասնավորապես՝ որոշման հավելվածի 7.1-ին և 7.2-րդ կետերում) փոփոխություններ կատարելու հարցը` նկատի ունենալով այն, որ նշված կետերին համապատասխան՝ տեխնիկական զննություն իրականացնողն էլեկտրոնային համակարգի միջոցով ստուգում է տեխնիկական զննության ներկայացված տրանսպորտային միջոցի՝ գույքահարկի պարտավորությունների ամբողջական կատարման հանգամանքը, և գույքահարկի պարտավորություններն ամբողջական կատարված չլինելու դեպքում տեխնիկական զննություն չի իրականացվում, այնինչ 15.11.2024թ. ՀՕ-452-Ն օրենքով ՀՀ հարկային օրենսգրքի 256-րդ հոդվածի 2-րդ մասում կատարված փոփոխությամբ հանվել է տարեկան տեխնիկական զննության ենթակա փոխադրամիջոցների համար փոխադրամիջոցների գույքահարկի գծով հարկային պարտավորություններն ամբողջությամբ մինչև փոխադրամիջոցները տվյալ հարկային տարվա տեխնիկական զննության ներկայացնելը կատարելու վերաբերյալ կարգավորումը՝ սահմանելով միայն ընթացիկ հարկային տարվան նախորդող տարիների հարկային պարտավորություններն ամբողջությամբ կատարելու վերաբերյալ կարգավորում։
	
Ընդունվել է ի գիտություն։



Չի ընդունվել:
       ՀՀ կառավարության 24.09.2021թ. «Տրանսպորտային միջոցների տեխնիկական զննություն անցկացնելու կարգը սահմանելու և Հայաստանի Հանրապետության կառավարության 2007 թվականի փետրվարի 15-ի N344-Ն, 2007 թվականի փետրվարի 15-ի N346-Ն, 2007 թվականի ապրիլի 5-ի N401-Ն ու 2011 թվականի մարտի 31-ի N350-Ն որոշումներն ուժը կորցրած ճանաչելու մասին» N1565-Ն որոշմամբ նախատեսված կարգավորումները վերանայելու անհրաժեշտություն չկա, քանի որ որոշմամբ հաստատված հավեվածի 7.2-րդ կետի 3-րդ ենթակետի համաձայն՝տեխնիկական զննություն իրականացնողի կողմից տրանսպորտային միջոցի տեխնիկական զննություն չի իրականացվում, եթե՝ տեխնիկական զննություն իրականացնողի կողմից էլեկտրոնային համակարգի միջոցով տրանսպորտային միջոցի գույքահարկի պարտավորությունների կատարման ստուգման հիման վրա հաստատվել է գույքահարկի պարտավորությունների ամբողջական կատարված չլինելու հանգամանքը։ Գույքահարկի պարտավորությունների կատարման վերաբերյալ տեղեկատվությունը իրականացված օրենսդրական փոփոխությունների պահանջներրին համապատասխան արտացոլված է լինելու էլեկտրոնային շտեմարանում, որին հասանելությունը էլեկտրոնայն եղանակով տրված է տեխնիկական զննության կայաններին:



	[bookmark: _Hlk193970384]3.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	24.03.2025

	
	№ 01/2-3/6507-2025

	Ս.թ. մարտի 7-ի Ձեր թիվ ԴԽ/23.1/7540-2025 գրությամբ ներկայացված՝ «Հայաստանի Հանրապետության կառավարության 2017 թվականի հոկտեմբերի 5-ի թիվ 1288-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	
Ընդունվել է ի գիտություն։


	    4.  ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	27.03.2025

	
	№ /27.4/13448-2025

	«Հայաստանի Հանրապետության կառավարության 2017 թվականի հոկտեմբերի 5-ի N 1288-Ն որոշման մեջ փոփոխություն կատարելու մասին» ՀՀ կառավարության որոշման Նախագծի 1-ին կետից առաջարկում ենք հանել «(այսուհետ՝ որոշում)» բառերը, իսկ նույն կետի 1-ին ենթակետից՝ «որոշման հավելվածի» բառերը՝ կրկնությունից խուսափելու նպատակով կամ առաջարկում ենք որոշման առաջին կետը շարադրել հետևյալ խմբագրությամբ․
«1. Հայաստանի Հանրապետության կառավարության 2017 թվականի հոկտեմբերի 5-ի «Տեղական ինքնակառավարման մարմինների կողմից հարկ վճարողների և անշարժ գույքի հարկի ու փոխադրամիջոցների գույքահարկի հաշվառման կարգը սահմանելու մասին» N 1288-Ն որոշման հավելվածում ուժը կորցրած ճանաչել 28-րդ կետի 4-րդ ենթակետը:»։

	Ընդունվել է:                                 Նախագծում կատարվել են համապատասխան փոփոխությունները:



